
	1. Էկոնոմիկայի նախարարություն

	28.06.2022 թ.

	
	N 01/9614-2022

	   Ի պատասխան Ձեր 2022 թվականի հունիսի 3-ի թիվ 24186-2022 գրության՝ քննության առնելով «Կառավարության 2013 թվականի հոկտեմբերի 10-ի N 1110-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման և «Կառավարության Կառավարության 2021 թվականի հոկտեմբերի 21-ի N 1746-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծերը, հայտնում ենք հետևյալը. «Հայաստանի Հանրապետության կառավարության 2013 թվականի հոկտեմբերի 10-ի  N 1110-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի 1-ին կետի «է» ենթակետը խմբագրման կարիք ունի, հաշվի առնելով, որ նախատեսվող փոփոխությունը թերի է և անհասկանալի։
	Ընդունվել է


	2. Ֆինանսների նախարարություն

	28.06.2022 թ.

	
	01/11-1/11127-2022


	1.     «Հայաստանի Հանրապետության կառավարության 2021 թվականի հոկտեմբերի 21-ի թիվ 1746-Ն որոշման մեջ փոփոխություն կատարելու մասին» ՀՀ կառավարության որոշման նախագծով առաջարկվում է նույն որոշման 1-ին կետով հաստատված՝ իրավաբանական անձանց պետական գրանցման հետ կապված լրացուցիչ վճարովի ծառայությունների ցանկում` իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառում իրականացնող մարմնի սպասարկման գրասենյակների գործառույթներն իրականացնելու և գրանցամատյանի տեղեկություններն ինքնաշխատ եղանակով ստանալու նպատակով Հայաստանի Հանրապետության իրավաբանական անձանց պետական ռեգիստրի տեղեկատվական համակարգին միանալու մասով սահմանված դեպքերին ավելացնել նաև փաստաբանական գրասենյակին նույն նստավայրում լրացուցիչ մուտքի անուն և գաղտնաբառ տրամադրելու դեպքը՝ յուրաքանչյուր լրացուցիչ մուտքի անունի և գաղտնաբառի համար սահմանելով ծառայության վճար՝ մեկ ամսվա համար 17,000 ՀՀ դրամ, իսկ մեկ տարվա համար՝ 170,000 ՀՀ դրամ: 
Նշյալը հիմնավորվել է այն հանգամանքով, որ Որոշմամբ փաստաբանական գրասենյակների համար սահմանված են ընդհանրական հասանելիության համար վճարման չափեր՝ անկախ լրացուցիչ հարթակների միջոցով համակարգին հասանելիություն ստանալու դեպքերի քանակից:
2. Վերոգրյալի կապակցությամբ, հայտնում ենք, որ «Պետական տուրքի մասին» ՀՀ օրենքի 2-րդ հոդվածի համաձայն՝ Հայաստանի Հանրապետությունում պետական տուրքը պետական մարմինների լիազորությունների իրականացմամբ պայմանավորված` նույն օրենքով սահմանված ծառայությունների կամ գործողությունների համար ֆիզիկական և իրավաբանական անձանցից ՀՀ պետական և (կամ) համայնքների բյուջեներ մուծվող օրենքով սահմանված պարտադիր վճար է: Այս առումով, պետական մարմինների կողմից մատուցվող ծառայությունների կամ վերջիններիս կողմից կատարվող գործողությունների համար պետք է վճարվի ոչ թե վճար, այլ պետական տուրք: Նշյալ նպատակադրմանն է ուղղված ներկա փուլում իրականացվող քաղաքականությունը, որի շրջանակներում բոլոր նմանօրինակ վճարների փոխարեն սահմանվում է պետական տուրք:
   Հաշվի առնելով վերոգրյալը՝ առաջարկում ենք քննարկել ՀՀ կառավարության 2021 թվականի հոկտեմբերի 21-ի թիվ 1746-Ն որոշմամբ սահմանված ծառայությունների մատուցման դիմաց գանձվող վճարները որպես պետական տուրք սահմանելու նպատակահարմարության հարցը։
	Ընդունվել է
Այս փուլում նախագիծը մնում է անփոփոխ:
Պետական գրանցման կամ պետական հաշվառման գործընթացն օրենքով սահմանված ժամկետներից արագ իրականացնելու, ինչպես նաև այլ լրացուցիչ ծառայություններ մատուցելու դիմաց գանձվող վճարները որպես պետական տուրք սահմանելու նպատակահարմարության հարցը ենթակա է քննարկման բոլոր պետական մարմինների կողմից մատուցվող բոլոր ծառայությունների կամ կատարվող գործողությունների համար վճարների փոխարեն պետական տուրք սահմանելու հարցի քննարկման ընթացքում:


	2. Միաժամանակ, «Հայաստանի Հանրապետության կառավարության 2013 թվականի հոկտեմբերի 10-ի թիվ 1110-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի 1-ին կետով 5.3 ենթակետից «՝ Հայաստանի Հանրապետության ֆինանսների նախարարության գանձապետական բաժանմունքի՝ Հայաստանի Հանրապետության արդարադատության նախարարության համար բացված արտաբյուջետային հաշվին գումարը փոխանցելու միջոցով» բառերը հանելու փոխարեն՝ առաջարկում ենք վերջիններս փոխարինել «համապատասխան գանձապետական հաշվեհամարին գումարը փոխանցելու միջոցով» բառերով:  
	Ընդունվել է


	                3. ՀՀ փաստաբանների պալատ
	06.07.2022 թ.

	
	01/01/756-22

	1. ՀՀ փաստաբանների պալատը (այսուհետ նաև՝ Պալատ) «Կառավարության 2013 թվականի հոկտեմբերի 10-ի N 1110-Ն որոշման մեջ փոփոխություններ և լրացումներ կատարելու մասին» և «Կառավարության 2021 թվականի հոկտեմբերի 21-ի N 1746-Ն որոշման մեջ փոփոխություն կատարելու մասին» Կառավարության որոշումների նախագծերի վերաբերյալ ընդհանուր առմամբ դիտողություններ չունի:
	Ընդունվել է
 

	2. Միաժամանակ, Պալատն առաջարկում է Կառավարության 2012 թվականի սեպտեմբերի 6-ի N 1125-Ն և 2013 թվականի հոկտեմբերի 10-ի N 1110-Ն որոշումներում նախատեսել այնպիսի իրավակարգավորումներ, որոնք հնարավորություն կտան ապահովել «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» ՀՀ օրենքի 12-րդ հոդվածի 3-րդ և 65-րդ հոդվածի 2-րդ ու 3-րդ մասերով սահմանված իրավունքների (հնարավորությունների) հասանելիություն բոլոր փաստաբանների, այդ թվում նաև` երիտասարդ փաստաբանների համար:
Մասնավորապես, առաջարկվում է․
1. «Կառավարության 2013 թվականի հոկտեմբերի 10-ի N 1110-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի 2-րդ կետը լրացնել նոր ենթակետով՝
««2-րդ կետի 2-րդ ենթակետը շարադրել նոր խմբագրությամբ`
«2) Յուրաքանչյուր փաստաբան, ում փաստաբանական գործունեության արտոնագրի գործողությունը կասեցված և դադարեցված չէ.», 
2. Ինչպես նաև փոփոխություն կատարել Կառավարության 2012 թվականի սեպտեմբերի 6-ի «Հայաստանի Հանրապետության արդարադատության նախարարության պետական ռեգիստրի գործակալության պետական միասնական գրանցամատյանի տեղեկություններն ինքնաշխատ եղանակով ստանալու իրավունք ունեցող մասնավոր անձանց խմբերի (ըստ գործունեության տեսակների) ցուցակը հաստատելու մասին» N 1125-Ն որոշման մեջ՝ վերջինիս հավելվածի 1-ին կետի 5-րդ ենթակետը շարադրելով նոր խմբագրությամբ`
«5) Յուրաքանչյուր փաստաբան, ում փաստաբանական գործունեության արտոնագրի գործողությունը կասեցված և դադարեցված չէ.»:
	Չի ընդունվել
Առաջարկվող հիմնավորված փոփոխությունները համարում ենք ընդունելի, սակայն դրանք չեն առընչվում քննարկվող նախագծերին։ Նախագծերով կարգավորվում են իրավաբանական անձանց պետական գրանցում իրականացնող մարմնի սպասարկման գրասենյակների  գործառույթներն իրականացնող փաստաբանների, փաստաբանական գրասենյակների կողմից տվյալ կամ այլ նստավայրում լրացուցիչ աշխատակիցներ ներգրավելու հետ կապված իրավահարաբերությունները։







